
無家燕

作者：王逢　元朝

本作品收錄於《列朝詩集/甲前04》

此詩為淮楚陷沒諸藩王避難浮海而作。

嗟嗟無家燕，飛上商人舟。

商人南北心，舟影東西流。

芹漂春雨外，花落暮雲頭。

豈不懷故棲，烽暗黃鶴樓。

樓有十二簾，一一誰見收。

眾雛被焚蕩，雙翅亦斂揪。

含情盼鬼蝶，失意依訓猴。

茅茨固低小，理勢難久留。

昔本烏衣君，今學南冠囚。

燕燕何足道，重貽王孫憂。

無家燕

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

